
SIDANG JEMAAH YANG DIRAHMATI ALLAH,

Bertakwalah kepada Allah SWT dengan melaksanakan segala titah perintah-Nya dan
meninggalkan segala larangan-Nya. Mudah-mudahan kehidupan kita sentiasa dalam
naungan Allah SWT. Khatib mengingatkan para jemaah agar memberi sepenuh
perhatian kepada khutbah yang akan disampaikan dan tidak melakukan perkara-perkara
yang lagha (sia-sia) seperti berbual-bual atau menggunakan telefon. Perkara ini
bertepatan dengan peringatan dari Nabi Muhammad SAW yang bersabda:

Maksudnya: “Dan sesiapa yang melakukan sesuatu yang lagha, dia tidak mendapat

bahagian daripada Jumaatnya itu”. (Hadis riwayat Abu Daud)
Tajuk khutbah pada hari ini ialah: “Pelihara Kesatuan, Hindari Perpecahan”.

Sebelum itu, khatib juga ingin mengingatkan sidang jemaah sekalian agar terus
istigamah mengimarahkan masjid, surau dan majlis-majlis ilmu, serta saling berpesan
antara satu sama lain dalam usaha menyeru melakukan kebaikan dan memberi
peringatan dalam mencegah sebarang bentuk kemungkaran. Selain itu, khatib turut ingin
mengingatkan kepada sidang jemaah sekalian agar sentiasa bersiap siaga dengan
sebarang kemungkinan berlakunya bencana. Sentiasa peka dan cakna terhadap
sebarang pengumuman dan amaran yang dikeluarkan dari semasa ke semasa.
Segeralah bertaubat memohon keampunan dari Allah SWT dan bermunajat memohon
pertolongan daripada-Nya. Mudah-mudahan Allah SWT melindungi dan menjauhkan kita

dari sebarang bala bencana.

SIDANG JEMAAH YANG DIRAHMATI ALLAH,

Kesatuan merupakan salah satu dari ajaran dan tuntutan Islam yang sangat penting dan
menjadi penekanan utama sepanjang zaman. la menjadi ruh dan tiang rukun dalam
kehidupan bermasyarakat dan bernegara. Dengannya, muncullah semangat
kebersamaan, perasaan saling menghormati, mengasihi dan membantu antara satu
sama lain. Oleh sebab itu, Allah SWT memberi peringatan-Nya melalui Surah ali Imran

ayat 103 yang menjadi mukaddimah khutbah tadi yang bermaksud:

“Dan berpegang teguhlah kamu sekalian kepada tali Allah (agama Islam), dan janganlah
kamu bercerai-berai; dan kenanglah nikmat Allah kepada kamu ketika kamu bermusuh-
musuhan (semasa jahiliyah dahulu), lalu Allah menyatukan antara hati kamu (sehingga
kamu bersatu-padu dengan nikmat Islam), maka menjadilah kamu dengan nikmat Allah
itu orang-orang Islam yang bersaudara. Dan kamu dahulu telah berada di tepi jurang
neraka (disebabkan kekufuran kamu semasa jahiliyah), lalu Allah selamatkan kamu dari
neraka itu (disebabkan nikmat Islam juga). Demikianlah Allah menjelaskan kepada kamu

ayat-ayat keterangan-Nya, supaya kamu mendapat petunjuk hidayah-Nya”.

Berdasarkan ayat ini, Imam al-Baghawi dalam Tafsir al-Baghawi menjelaskan tentang
kepentingan kesatuan bahawa bersatu dan menjaga kekukuhan jamaah (kesatuan)
merupakan perkara yang sangat ditekankan oleh syariat. Imam al-Baghawi juga
menukilkan kalam daripada Ibnu Mas’ud RA: “al-habl itu ialah jemaah”. Ibnu Mas’ud juga
berkata: “Wajib atas kamu berjemaah kerana sesungguhnya berjemaah merupakan tali
Allah yang dengannya Allah menyampaikan perintah. Sesungguhnya sesuatu yang
kamu benci bersama jemaah dan ketaatan adalah lebih baik berbanding dengan sesuatu

yang kamu benci dalam keadaan perpecahan’.

Menurut keterangan dari al-Zamakhsyari dalam Tafsir al-Kasyaf, ayat ini merupakan
sebuah larangan bercerai-berai sebagaimana yang terjadi pada zaman jahiliyah, iaitu
saling bermusuhan antara satu sama lain hingga terjadi peperangan dalam kalangan
mereka. Ayat ini juga merupakan larangan untuk mengucapkan kata-kata yang boleh

menyebabkan berlakunya perpecahan.

SIDANG JEMAAH YANG DIRAHMATI ALLAH,

Sayyid Muhammad al-Maliki dalam Manhaj al-Salaf fi Fahmi al-Nusus Baina al-
Nazhriyah wa al-Tatbig menyebutkan bahawa Islam diturunkan untuk mengajak umat
manusia agar saling mengasihi, mencintai, menyayangi, dan melarang untuk saling
berpecah-belah. Bahkan beliau menyebutkan bahawa bercerai-berai menjadi sebab
segala fithah dan berlakunya musibah. Bukan itu sahaja, perpecahan, persengketaan
dan bercerai-berainya umat hanya melahirkan permusuhan dan kebodohan yang

berpanjangan.

Maka oleh sebab itu, Allah SWT memerintahkan supaya mendamaikan sebarang bentuk
perselisihan lebih-lebih lagi yang berlaku dalam kalangan umat Islam memandangkan
pada hakikatnya setiap mukmin itu bersaudara. Allah SWT berfirman dalam Surah al-
Hujurat ayat 10:

-

Maksudnya: “Sebenarnya orang-orang yang beriman itu adalah bersaudara, maka
damaikanlah antara dua saudara kamu (yang bertelingkah) itu; dan bertakwalah kepada

Allah supaya kamu beroleh rahmat”.

Begitu juga terdapat sebuah hadis yang menggambarkan tentang keutuhan dan
kekukuhan persaudaraan sesama umat Islam yang diriwayatkan oleh Nu’'man bin Basyir
bahawa Rasulullah SAW bersabda'

Maksudnya: “Perumpamaan golongan yang beriman pada sifat berkasih sayang, saling
merahmati, dan saling membantu adalah seperti suatu badan. Apabila ada anggota
badan yang sakit, ia menyebabkan keseluruhan tubuh badan tidak dapat tidur dan juga

menjadi demam”.

Suasana harmoni, tenteram dan kesatuan dalam masyarakat pastinya dapat dipelihara
jika kita sentiasa menjunjung tinggi adab kesopanan dan kesusilaan. Kehidupan hari ini
sangat berbeza ditambah lagi dengan adanya media sosial yang sangat terbuka tanpa
mengira lapisan masyarakat. Ruang yang ada di laman maya sepatutnya dimanfaatkan
untuk mendapatkan maklumat serta tujuan kebaikan yang lain. Keterbukaan yang ada
bukan ‘lampu hijau’ untuk kita menulis, mengulas atau mengomentar sebarang isu
apatah lagi menjadi batu api yang melaga-lagakan antara satu sama lain. Ingatlah
bahawa kita bertanggungjawab di akhirat kelak terhadap apa-apa yang kita ucap, yang
kita buat, dan yang kita tulis. Maka janganlah terlampau menuruti hawa nafsu dan
amukan emosi dalam setiap urusan dan tindakan. Berfikirlah secara waras dan
bertindaklah secara matang dan benar. Semoga dengan usaha dan tindakan kita yang
sentiasa berusaha untuk menyatupadukan seluruh masyarakat berhasil dan berkekalan

serta mendapat ganjaran dan keberkatan di sisi Allah SWT.

Marilah kita jernihkan kembali hubungan sesama kita. Tinggalkan perbalahan, tuduh-
menuduh, dan pertengkaran yang hanya merugikan kita semua. Kita buka lembaran
baharu dengan suasana hidup yang aman dan bahagia, saling menghormati, memaafi

dan mempertahankan antara satu sama lain dalam apa jua situasi. Dalam bersama-

! Hadis riwayat Imam al-Bukhari, Muslim, al-Tirmidzi, al-Nasa'ie dan Imam Ahmad

sama kita mengorak dan mencorak kehidupan bernegara yang diberkati dan dirahmati
Allah SWT, selamat dan sejahtera dari sebarang perasaan takut dan bimbang, serta
kecukupan rezeki dari yang halal, khatib ingin mengajak sidang jemaah sekalian sama-
sama meningkatkan ketakwaan kepada Allah SWT, mendirikan solat, mensyukuri segala
nikmat-Nya dan saling berpesan antara satu sama lain. Hayatilah firman Allah SWT dari
Surah Quraisy ayat 3-4:

Maksudnya: “Maka hendaklah mereka menyembah Tuhan yang menguasai rumah
(Kaabah) ini, Tuhan yang memberi mereka penghidupan: menyelamatkan mereka dari

kelaparan, dan mengamankan mereka dari ketakutan”.

SIDANG JEMAAH YANG DIRAHMATI ALLAH,

Justeru, mengakhiri khutbah pada hari ini, khatib ingin menegaskan beberapa perkara
sebagai panduan kita bersama:

Pertama: Kesatuan merupakan salah satu dari ajaran dan tuntutan Islam yang
menjadi ruh dan tiang rukun dalam kehidupan bermasyarakat dan bernegara.
Dengannya, muncullah semangat kebersamaan, perasaan saling menghormati,
mengasihi dan membantu antara satu sama lain.

Kedua: Umat Islam diumpamakan seperti tubuh badan. Apabila salah satu
bahagian badan sakit, maka bahagian tubuh badan yang lain juga terasa sakit. Maka
perlu ada usaha untuk memulihkan bahagian badan yang sakit.

Ketiga: Nilai kesopanan dan kesusilaan menjadi faktor utama dalam memelihara
kesejahteraan, keharmonian dan kesatuan umat. Usah hanyut dengan amukan emosi
dan hawa nafsu yang membinasakan. Berlaku benarlah dan matang dalam apa-apa jua

tindakan yang hendak dibuat.

Berdoalah agar Allah SWT memelihara kesatuan ummabh ini dan menyatupadukan hati
kita semua atas jalan-Nya yang benar dan diredhai. Firman Allah SWT dalam Surah al-

Anfaal ayat 63:

Maksudnya: “Dan (Dia-lah) yang menyatupadukan antara hati mereka (yang beriman
itu). Kalaulah engkau belanjakan segala (harta benda) yang ada di bumi, nescaya
engkau tidak dapat juga menyatupadukan antara hati mereka, akan tetapi Allah telah
menyatupadukan antara (hati) mereka. Sesungguhnya Dia Maha Kuasa, lagi Maha

Bijaksana’.

KHUTBAH KEDUA

SIDANG JEMAAH YANG DIKASIHI SEKALIAN,

Bertakwalah kepada Allah SWT dengan sebenar-benar takwa supaya kita mendapat
keredhaan-Nya. Khatib juga ingin menyeru kepada seluruh umat Islam di negara ini
supaya kekal bersatu padu atas dasar Islam. Sesungguhnya persaudaraan Islam itu
sangat mahal harganya dan sentiasa menjadi sasaran para musuh Islam untuk
menghancurkannya. Hentikanlah segala percakaran dan tinggalkanlah segala
perselisihan kerana ia hanya merugikan agama, bangsa dan negara. Walau apa jua
perbezaan yang ada, Islam menuntut kepada kesatuan ummah dan bukan alasan untuk

saling bermusuhan.

Pada hari yang mulia ini juga, marilah kita memperbanyakkan berselawat ke atas
kekasih kita, Nabi Muhammad SAW sebagaimana perintah Allah SWT dalam Surah al-
Ahzab ayat 56:

/

2oy ale s 1 \;ws\\@,@\&uﬁi@ s

E\
E

s77s 7 70 s oo e and

Jes #\J\bmécw .xébwd\dc}.&ébwécyﬁm

7 ors 7 7 e e s 7 70

b Jo CSHLE .st,.u Ji éc}.,\f-bwéc_bbj fa\,\t.w Ji

,L; .w ;C\ w&w\ rpfa\,\ b I L}é} ;A\,\

“//L:j qu\ U’Gj Cuw?‘ 4:\@,45\ 4..2.: uﬁ«} ‘JJ»W‘)‘ 9&&-\ uP V{.U\ Uaj‘}

.;u;y\ <‘>/‘ L ré” e oo o p, ol uLWL i O uwuu

7



E_Imm Khutbah Jumaat Pelihara Kesatuan, Hindari Perpecahan

080 - of s 080 » » s 080 o » cfo o o @ rw

.u\y&!\} m,.o ¢L>-‘§“ UL"’}M} W)—MJ uL.Lml\) MJAP\ V,@U

3 b oS LU WSl mub 4@945\} Iy wﬂ\ o i r@,us

Sos

d.é\ dle S ae L) c@f\ Olg 3> C S Dy o v Uy L‘)
.40.3‘.3 M\ ol Jv?~\ Cta- d&l«u rJ"JU u\ ol ‘NL}: dﬂ/:.,a.j.j/\
ci}\ Lg)j..éb} Cb S 2,0 S Use Lo ‘C e3E s5LS éﬂf}

o wort

I Jc fr‘-j‘ (.f.f_j\ S Ay S @ gens w\ o el g
C‘;‘ﬂ“‘”‘ RIAW

uLA)lb LJ""“)-H uﬁ OLJLCJ) AL«“) ‘bLA?) 09\JJ)) a;h\c .L.b\ V.@U\

//O; 7 4 - d

wLZT; ui?; wu\, Jie Jls i) 2l TEW L\ L,JLZ CX :};;\ v{,m
- o b a‘ 331} - L;;
Gl 5 G il ws\ ;\Z\ZT is;\iéi °“3; c fmh\; }5&291 f\ r‘r“‘

7 o 7 77 0 7 //O}O/ 7 o 70 - //0/ 7 70 7 770 & e o & Sa

e b L c[,ms\, oAl sl ;L.ws\, ;L}s\, ;w\} Ul Le sl gl

;:; f X u\,\ Gole ZLL“L”T ij :,e, m,at, IJa Cj: w cuk.; Lo
f”‘if\ o Ry cr\ifi\; w;l\; (oA o &y Z,Z o] r@,m .jf,\;

//o;

MU‘ =)

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar
Engkau ampunkan segala dosa yang telah kami lakukan. Ya Allah! Cukupkanlah kami
dengan rezeki yang halal dan jauhkanlah kami dari rezeki yang haram. Cukupkanlah
kami dengan kurniaan-Mu dari bergantung kepada selain-Mu. Hindarkanlah kami dari
sebarang fitnah, bala bencana, waba' penyakit, perbuatan-perbuatan keji dan munkar,
seperti rasuah, salah guna kuasa dan hiburan yang melalaikan. Hanya kepada-Mu jua
Ya Allah, tempat kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan serta
perpecahan yang berpanjangan. Ya Allah! Tunjukkanlah kebenaran itu sebagai
kebenaran, dan kurniakanlah kami kekuatan untuk mengikutinya (memperjuangkannya),
dan tunjukkanlah yang batil itu sebagai batil dan kurniakanlah kami kekuatan untuk
menjauhinya serta menghapuskannya. Jangan jadikan yang benar dan batil itu samar-
samar bagi kami, yang akan menyebabkan kami sesat. Dan jadikanlah kami pemimpin
bagi orang-orang yang bertakwa. Jadikanlah kami dan keturunan kami orang-orang yang
istigamah mendirikan solat secara berjemaah serta tekun mengimarahkan masjid.
Sesungguhnya hanya kepada-Mu jua Ya Allah, doa kami mohon diperkenan dan
diterima.

